REPUBLIKA E KOSOVES / REPUBLIKA KOSOVA

Ac.nr.796/20

GJYKATA E APELIT E KOSOVES NE PRISHTINE, né kolegjin e pérbéré nga gjyqtarét Halide
Reka, kryetare e kolegjit, Nora Bllaca Dula dhe Ylber Shurdhigi, anétaré, né ¢éshtjen juridike
kontestimore té paditésit F.B., nga Prishtina, té cilin sipas autorizimit e pérfagéson Xh.K., avokat
nga Prishtina, kundér té paditurés Kompania e Sigurimeve “S...” sh.a né Prishtiné, té cilén sipas
autorizimit e pérfagéson A.G., jurist, pér kompensimin e démit, duke vendosur sipas ankesés sé té
paditurés, té paraqitur kundér Aktgjykimit té Gjykatés Themelore né Prishting, Departamenti i
Pérgjithshém, C.nr.2235/14 té datés 19.06.2019, né seancén e kolegjit t& mbajtur me daté
12.03.2024, mori kété:

AKTGIJYKIM

I. REFUZOHET si e pabazuar ankesa e té& paditurés Kompania e Sigurimeve “S...”, sh.a né
Prishtiné, ndérsa Aktgjykimi i Gjykatés Themelore né Prishting, Departamenti i Pérgjithshém,
C.nr.2235/14 té datés 19.06.2019, né pikén | (njé) dhe 111 (tre) té dispozitivit VERTETOHET.

I1. Aktgjykimi i ankimuar né pikén 11 (dy) té dispozitivit mbetet i pashqyrtuar.

Arsyetim

Gjykata e shkallés sé paré, me aktgjykimin e ankimuar C.nr.2235/14 té datés 19.06.2019, né pikén
| (njé) té dispozitivit e ka miratuar pjesérisht kérkesépadiné e paditésit F.B., nga Prishtina dhe e ka
detyruar té paditurén Kompania ¢ Sigurimeve “S...”, sh.a né Prishting, gé paditésit né emér té
kompensimit té€ démit jo material dhe material t& pésuar si pasojé e aksidentit té trafikut i cili ka
ndodh me datén 22.12.2013, t’ia paguaj dhe até:

-pér dhembje trupore fizike shumén prej 1,700.00 euro,

- pér frikén e pérjetuar shumén prej 1,500.00 euro,

-né emér té ushqimit té pérforcuar shumeén prej 126 euro
-pér ndihmén dhe kujdesin e huaj shumén prej 112 euro

Té gjitha me kamaté prej 8%, duke iu llogaritur nga data 19.06.2019 e marrjes sé kétij aktgjykimi
e deri né paguarjen definitive.

Né pikén 11 (dy) té dispozitivit e ka refuzuar pjesén tjetér té kérkesépadisé sé paditésit mbi shumat
e gjykuara dhe até: pér dhembje trupore fizike mbi shumén 1.700 euro deri né 2.100 euro, pér
pérjetimin e frikés mbi shumén 1.500 euro deri né 2.900 euro, pér ushgimin e pérforcuar mbi
shumén 126 euro deri né 300 euro dhe pér ndihmén dhe kujdesin e huaj mbi shumén 112 euro deri
né 450 euro, si dhe e ka refuzuar né térési kérkesén e padisé me té cilén paditési ka kérkuar gé né
emér té rehabilitimit fiziko-terapeutik t’ia paguaj shumén prej 900 euro.

Né pikén 111 (tre) e ka detyruar té paditurén Kompania e Sigurimeve “S...”, sh.a né Prishtiné gé
paditésit shumat e gjykuara né pikén I té dispozitivit té aktgjykimit si dhe shpenzimet e procedurés
né shumén prej 634.00 euro, t’ia paguaj né afat prej 15 ditésh nga dita e marrjes sé aktgjykimit né
dorézim nén kércénim té pérmbarimit forcérisht.

Kundér kétij akgjykimi, né afat ligjor ka paragitur ankesé e paditura, duke e atakuar té njéjtin pér
shkak té shkeljes sé dispozitave té procedurés kontestimore, konstatimit té gabuar dhe jo té ploté
té gjendjes faktike dhe zbatimit t&€ gabuar té sé drejtés materiale me propozim qgé aktgjykimi i
goditur té prishet dhe céshtja t’i kthehet né rigjykim gjykatés sé shkallés sé paré né bazé té nenit
195 pika c té LPK-sé.

Gjykata e Apelit té Kosovés si gjykaté e shkallés sé dyté, pas vlerésimit té pretendimeve ankimore
lidhur me aktgjykimin e atakuar dhe komplet shkresave té Iéndés, né mbéshtetje té dispozités sé
nenit 194 dhe 195 té Ligjit pér Procedurén Kontestimore (LPK), ka gjetur se:

Ankesa e té paditurés éshté e pa bazuar.

Nga shkresat e Iéndés rezulton se paditési me daté 11.08.2014, né gjykatén e shkallés sé paré
pérmes té autorizuarit té tij ka ushtruar padi kundér té paditurés Kompania e Sigurimeve “S...”, né
Prishtingé, pér kompensimin e démit sipas autopérgjegjésisé, té shkaktuar né aksidentin e
komunikacionit té datés 22.12.2013, me arsyet sikurse né padi.

Gjykata duke vepruar sipas padisé dhe kérkesépadisé sé paditésit, pas shqyrtimit dhe administrimit
té provave té paragitura nga palét ndérgjyqése si dhe vlerésimit té té gjitha shkresave tjera té
Iéndés, ka nxjerré aktgjykimin e atakuar C.nr.2235/14 té datés 19.06.2019, me té cilin e ka
aprovuar pjesérisht si té bazuar kérkesépadiné e paditésit, duke vendosur mé decidivisht si né
dispozitiv té aktgjykimit té atakuar.



Né arsyetim té aktgjykimit té atakuar gjykata ka theksuar se nga provat e administruara dhe
deklarimet e paléve ndérgjygése ka vértetuar faktin se baza juridike e kérkesépadisé nuk éshté
kontestuese, ndérsa pér vértetimin e lartésisé sé démit té shkaktuar sipas propozimit té paléve,
éshté béré nxjerrja e provés me ekspertizé té 1émisé mjekésore nga ekspertét mjekésor Dr.Xh.S.,
ortoped — traumatolog dhe Dr.VV.R.B., - psikiatér, sipas té ciléve paditési si pasojé e aksidentit ka
pésuar Iéndime té rénda trupore- ndrydhje té gafés, krahrorit dhe belit, t¢ manifestuara me dhimbje
fizike té intensitetit posacérisht té réndé té cilat kané zgjatur 15 minuta, dhembje té intesitetit té
réndé té cilat kané zgjatur pér 24 oré, nga momenti i aksidentit deri né veprimin e terapisé kundér
dhimbjeve; dhimbje té intensitetit t&¢ mesém né kohézgjatje prej 14 ditésh pér rikuperimin e
organizimit pér shkak té dhimbjeve té lehta té boshtit kurrizor dhe dhimbje té intensitetit té ulét-té
cilat jané prezente kohé pas kohe, sidmos me ndryshimin e kushteve klimatike né pjesén e regjionit
té belit, mpirjes sé muskulaturés sé kércinjéve. Ka konstatuar se paditési gjaté shérimit ka pasur
nevojé pér ndinmé dhe kujdesin e huaj pér 14 dité dhe pér ushqgim té pérforcuar né kohézgjatje prej
21 dité. Dr.V.B.R., psikiatér né ekspertizén e dhéné ka konstatuar se paditési ka pérjetuar friké
primare né formé té frikés nga vdekja e shfaqur prej momentit té dégjimit té frenimit, goditjes nga
automijeti e deri te ndalja pérfundimtare; friké sekondare té intensitetit té larté né kohézgjatje prej
48 orésh si pasojé e reaksionit ndaj stresit pas traumés, e cila éshté pércjellé me reagime
emocionale, ankth dhe shgetésim dhe ka kaluar né friké sekondare té intesitetit t¢ mesem e cila ka
zgjatur pér 4 javé e shogéruar me pasojat e aksidentit, konsulta dhe trajtime mjekésore, me mbajtje
té imobilizimit té gafores si dhe brengosje pér ecuriné dhe suksesin e trajtimit gé gjendja té
pérballohet dhe té pérmirésohet si dhe ka pasur friké té intensitetit té ulét e cila ka zgjaté pér njé
vit, e manifestuar me ankth, friké gjaté pjesémarrjes né komunikacion si dhe gjaté pérjetimeve té
dhimbjeve trupore. Gjykata e shkallés sé paré ekspertizave mjekésore né térési ua fali besimin pasi
té njejtat jané punuar né ményré profesionale dhe jané mjaftueshém té argumentuara.

Né fund ka shtuar se nga provat e administruara dhe nga gjendja e vértetuar faktike éshté vértetuar
se e paditura mban pérgjegjési pér démin e shkaktuar paditésit dhe se e njéjta éshté e obliguar mbi
bazén e auto pérgjegjésisé qé t’ia kompensoj démin, né kuptim té dispozitave té nenit 136, 137,
159, 169 dhe 183 té& LMD-sé.

Pér pjesén e refuzuar té kérkesépadisé gjykata ka arsyetuar se pértej shumés sé gjykuar vlerat e
kérkuara nga paditési jané vlerésuar si tepér té larta dhe se shumat e kérkuara nga paditési pértej
shumave té gjykuara jané mbi vlerén reale té& démit té pésuar, ndérsa kérkesén pér kompensimin e
démit pér rehabilitim fizioterapeutik e ka refuzuar pér arsye se pala paditése nuk ka prezentuar
ndonjé njé proveé pér ta argumentuar dhe provuar kété formé té démit.

Gjykata e Apelit nisur nga kjo gjendje e ¢éshtjes vleréson se géndrimi dhe pérfundimi juridik i
gjykatés sé shkallés sé paré éshté i drejté dhe i ligjshém, pasi gé aktgjykimi i atakuar nuk éshté i
pérfshiré né shkelje thelbésore té dispozitave té procedurés kontestimore nga neni 182 paragrafi 2,
pika (b), (9),()), (k) dhe (m) e LPK-sé dhe e drejta materiale &shté zbatuar né ményré té drejté pér
té cilat shkage Gjykata e Apelit kujdeset sipas detyrés zyrtare né kuptim té dispozités sé nenit 194
té LPK-sé.



Pretendimi ankimor i té paditurés se aktgjykimi i ankimuar éshté pérfshiré me shkelje té
dispozitave té procedurés kontestimore, sipas vlerésimit té Gjykatés sé Apelit éshté pretendim
térésisht i pagéndrueshém, pér faktin se njé pretendim i tillé nga e paditura éshté dhéné né ményré
té gjeneralizuar duke mos precizuar dhe konkretizuar se cilat dispozita jané shkelur dhe ku
konsiston shkelja e pretenduar.

Sipas vlerésimit té Gjykatés sé Apelit nuk géndron pretendimi ankimor i té paditurés se aktgjykimi
I ankimuar éshté i pérfshiré né konstatimin e gabuar dhe jo té ploté té gjendjes faktike, ngase
Gjykata e Apelit konstaton se gjykata e shkallés sé paré né ményré té drejté dhe té ploté e ka
vértetuar gjendjen faktike, me provat e administruara, ku baza juridike e kérkesépadisé nuk ka
gené kontestuese, ndérsa lidhur me lartésiné e démit i ka administruar té gjitha provat si ekspertizat
mjekésore nga lIémi i ortopedisé dhe pskiatrisé, té cilat né ményré té garté dhe precize kané sqaruar
pér té gjitha kategorité e démit, natyrén dhe llojin e 1éndimeve, intensitetin dhe kohézgjatjen e
dhimbjeve dhe frikés, nevojén pér ndihmé té huaj dhe ushqim té pérforcuar, té cilat ekspertiza i ka
vlerésuar edhe kjo gjykaté si profesionale dhe né pérputhje me provat shkresore.

Gjykata e Apelit vleréson se gjykata e shkallés sé paré né pérputhje me gjendjen faktike té
konstatuar, duke marré né konsideraté natyrén e Iéndimeve trupore té cilat i ka pésuar paditési né
aksidentin e ndodhur, e duke marré pér bazé edhe rrethanat tjera gé ndikojné né pércaktimin e
lartésisé sé kompensimit si intensitetin dhe kohézgjatjen e dhimbjeve fizike dhe intensitetin,
kohézgjatjen dhe ményrén e manifestimit té frikés, té cilat i ka pésuar paditési né aksidentin e
ndodhur, rezulton se shuma e gjykuar e paditésit né emér té démit jo material pér kéto kategori té
démit éshté né pérputhje té ploté me géllimin e kompensimit. Pér kéto kategori té démit jo material
gjykata e shkallés sé paré del té keté vendosur né ményré té ekuilibruar né mes té shumés sé
gjykuar dhe natyrés sé léndimeve pérkatésisht démit qé ka pésuar paditési, duke siguruar gé
kompensimi i gjykuar té jeté satisfaksion pér paditésin duke shmangur géllimet tjera materiale
(lukrative) gé mund té bien ndesh me géllimin e satisfaksionit né raste té tilla.

Kjo gjykaté e ka vértetuar aktgjykimin e ankimuar edhe né pjesén e gjykuar pérkitazi me
kompensimin e démit material né emér té ushqgimit té pérforcuar dhe ndihmés sé personit té treté,
pasi sipas vlerésimit té Gjykatés sé Apelit shumat e gjykuara nga gjykata e shkallés sé paré, jané
né pérputhje me démin material i cili i éshté shkaktuar paditésit, pasi gé né bazé té mendimit
profesional té dhéné nga ekspertét mjekésor éshté konstatuar se paditési F.B., ka pasur nevojé pér
ndihmé té huaj né kohézgjatje prej 14 ditésh, ndérsa pér ushqgim té pérforcuar né kohézgjatje prej
21 ditésh.

Nén rrethanén e tillé kjo ka rezultuar me humbje materiale pér paditésin pa marré parasysh faktin
se pérkujdesjen ndaj tij ka mundur ta ushtroj ndonjé familjar apo edhe person tjetér jashté familjes
sé tij, i cili me kompensim éshté angazhuar gé té pérkujdeset pér té njéjtin gjaté periudhés sa ka
pasur nevojé pér ndihmé té personit té treté. Humbje materiale paditési ka pasur edhe sa i pérket
ushgimit té pérforcuar, me ¢ka kur merret parasysh natyra e Iéndimeve trupore té cilat i ka pésuar,
cili lloji i ushgimit shtesé pérve¢ ushgimit té zakonshém c¢do dité i éshté nevojitur, koston e

¢cmimeve ushgimore né Kosové dhe praktikén e gjertanishme té gjykatave t€ Kosovés rreth
kompensimit pér kété lloji démi, késaj gjykate i ka rezultuar se shumat e gjykuara pér kéto kategori
té démit material, kané mbéshtetje né ligj por edhe né praktikén e gjertanishme gjyqgésore.

Gjendja faktike e konstatuar nga gjykata e shkallés sé paré éshté né harmoni me té drejtén materiale
pér pérgjegjésiné e té paditurés pér ta kompensuar démin, e cila rrjedh nga dispozitat e nenit 136
té Ligjit mbi Marrédhéniet e Detyrimeve (Ligji nr. 04/L-077) me té cilin shprehimisht parashihet:
1) “ Kush i shkakton tjetrit dém ka pér detyré ta kompensojé, pérveg nése vértetohet se démi éshté
shkaktuar pa fajin e tij ’; nenit 140 qé pércakton se: ““ Fajésia ekziston kur démtuesi e ka shkaktuar
démin me dashje ose nga pakujdesia”; dispozitén e nenit 159 par.l qé parasheh se: “Né rast
aksidenti té shkaktuar nga mjeti motorik né lévizje gé éshté shkaktuar vetém pér faj té njé zotéruesi
zbatohen rregullat pér pérgjegjésiné né bazé té fajit”, dispozitén e nenit 183 té té njéjtit ligj me té
cilin pércaktohet se :1). “Pér dhembjet e pésuara fizike, pér dhembjet e pésuara shpirtérore pér
shkak té zvogélimit té aktivitetit jetésor, té€ shémtimit, té cenimit té autoritetit, té nderit, té lirive
ose té té drejtave té personalitetit, té vdekjes sé personit té aférm, si dhe frikés, gjykata, po té
konstatojé se rrethanat e rastit sidomos intensiteti i dhembjeve dhe i frikés dhe zgjatja e tyre e
arsyetojné kété, do té gjykojé shpérblimin e drejté né té holla, pavarésisht nga shpérblimi i démit
material si dhe nga mungesa e démit material. 2). Me rastin e vendosjes pér kérkesén pér
shpérblimin e démit jo material, si dhe pér lartésiné e shpérblimit té tij, gjykata do té kujdeset pér
réndésiné e cenimit té sé mirés dhe té géllimit té cilit i shérben ky shpérblim, por edhe pér até, se
me te mos té favorizohen synimet gé nuk jané né pajtim me natyrén e saj dhe me géllimin
shogéror . Me dispozitén e nenit 169 té té njéjtit ligj pércaktohet se: 1). Personi pérgjegjés ka pér
detyré ta rivendosé gjendjen e cila ka gené para se té shkaktohet démi. 2. Né qofté se rivendosja e
gjendjes sé méparshme nuk e ménjanon plotésisht démin, personi pérgjegjés ka pér detyré gé pér
pjesén tjetér té démit té japé shpérblimin né té holla. 3. Kur rivendosja e gjendjes sé méparshme
nuk éshté e mundur, apo kur gjykata konsideron se nuk éshté e domosdoshme gé kété ta béjé
personi pérgjegjés, gjykata do té caktojé qé ai t'ia paguajé té démtuarit shumén pérkatése né té
holla né emér té shpérblimit té démit. 4. Gjykata do t'i gjykojé té démtuarit shpérblimin né té holla
kur ai kété e kérkon, me pérjashtim kur rrethanat e rastit konkret e arsyetojné rivendosjen e
gjendjes sé méparshme.

Né kuptim té dispozitave té sipércituara e duke u mbéshtetur né fakte pércaktuese té provuara me
mjete provuese té besueshme raporte mjekésore dhe ekspertiza pérkatése pér lartésiné e démit té
shkaktuar (meqé baza e kérkesépadisé nuk ishte kontestuese) , rezulton se gjykata e shkallés sé
paré ka marr vendim té drejté dhe té ligjshém kur ka vendosur si né dispozitiv té aktgjykimit té
ankimuar.

Gjykata e shkallés sé paré drejté ka vendosur edhe pér kamatén e gjykuar, pasi gé kamata del té
jeté vendosur né pérputhje té ploté me dispozitén e ligjit material té& nenit 382 t¢ LMD-sg, pra
kamata éshté pércaktuar né pérputhshméri me kété dispozité ligjore.



| drejté del té jeté vendimi mbi shpenzimet e procedurés i cili éshté né pérputhje me dispozitén e
nenit 452 té LPK-sé dhe sa i pérket lartésisé éshté né harmoni me tarifén e Odés sé Avokatéve dhe
tarifat pér shpenzime gjygésore, andaj rrjedhimisht edhe pretendimi ankimor i té paditurés pér
zbatim té gabuar té sé drejtés materiale pérkitazi me shpenzimet e procedurés éshté i pa bazuar.

Gjykata e Apelit me rastin e vendosjes i vlerésoi edhe té gjitha pretendimet e tjera ankimore,
mirépo té njéjtat pretendime nuk ishin me ndikim pér njé vendim ndryshe pér cka edhe vendosi si
né dispozitiv té kétij aktgjykimi.

Aktgjykimi i ankimuar né pikén I11 té dispozitivit nuk éshté shqyrtuar nga ana e Gjykatés sé Apelit
pér shkak se né bazé té thénieve nga ankesa kjo gjykaté ka konstatuar se aktgjykimi i ankimuar
nuk éshté goditur né kété pjese.

Nga arsyet e paragitura mé lart e né pajtim me dispozitén e nenit 194, 195 paragrafi 1 pika (d),
lidhur me nenin 200 té LPK-s&, u vendos si né dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.796/20 mé daté 12.03.2024.

Kryetarja e kolegjit
Halide Reka d.v,



